
Aningaasaqarnermut Aatsitassanullu 

Naalakkersuisoq 

Aningaasaqarnermut Akileraartarnermullu Ataatsimiititaliap pingasunngornermi 

ulloq 29. april 2020-mi aalajangiineranik Naalakkersuisunut ilisimatitsineq. 

 

Isumaqatigiissutinut isumalioqatigiissitamut aningaasaliissutinik atugassanngortitsi-

neq suliakkiummillu akuersineq. – Suliaq nr. 01.31.06/20 – 00875.  

 

”Naalakkersuisut inassutigaat, 

- Kontu pingaarnermut 20.11.70 Suliniutinut nutaanut sillimmatit 1.500.000 kr.-nik 

appartinneqassasoq, 

- Kontu pingaarneq 20.01.96 Isumaqatigiissutinut isumalioqatigiissitaq 2020-mut ilas-

sutitut aningaasaliissutissatut siunnersuummut 1.500.000 kr.-nik aningaasaliissu-

titalerlugu ilanngunneqassasoq, 

- ilanngussaq 2 naapertorlugu kontu pingaarneq 20.01.96 Isumaqatigiissutinut 

isumalioqatigiissitaq oqaasertaliussat ilanngunneqassasut.” 

 

Aningaasaqarnermut Akileraartarnermullu Ataatsimiititaliap oqaaseqaatai 

apeqqutaalu: 

Suliaq pillugu matuma kinguliani aalajangiinermut atatillugu ataatsimiititaliaq ima oqaase-

qaateqarumavoq. 

Isumaqatigiinniarnernut Isumaqatigiissuteqarnernullu Ataatsimiititaliap isumalioqatigiissita-

mut taamaattumut pilersaarummik saqqummiussinissaanik kissaateqarneq Naalakkersuinik-

kut Ataqatigiissaarisoqatigiit januar 2019-imi taperseraat Naalakkersuisut paasissutissiipput. 

Kiisalu Isumalioqatigiissitap atuuffianut aningaasartuutit affaat kommuninit aningaasaler-

sorneqarnissaat naatsorsuutigineqartoq aammalu 2021-mut kommuninut ataatsimoortumik 

tapiissutini tamanna ilaassasoq naatsorsuutigineqartoq Naalakkersuisut paasissutissiissu-

tigaat. Taamaattumillu taamatut aalajangernermut kommunit akuutinneqarsimasut 

ataatsimiititaliamit ilimagineqarpoq. 

 

Aningaasaqarnermut Akileraartarnermullu Ataatsimiititaliap aalajangiinera 

Siuliani allassimasutut oqaaseqaateqarluni apeqquteqarlunilu Naalakkersuisut inassute-

qaataat Aningaasaqarnermut Akileraartarnermullu Ataatsimiititaliamit akuerineqarput.  

 

Inussiarnersumik inuulluaqqusillunga 

